
Bir tərəfdən xalqı gündən-günə 
qəzəbləndirən xaos, anarxiya və özba-
şınalıq, digər tərəfdən getdikcə artan 
problemlər vəziyyəti daha da ağırlaş-
dırırdı. Xaricdən dəstək alan mənfur 
qüvvələr bundan istifadə edərək siyasi 
hakimiyyəti qanunsuz yolla ələ almaq 
iddiasına düşmüşdülər. Həmin qüvvələr 
elə AXC-Müsavat cütlüyünün daxilində 
yaranmış hakimiyyət hərisləri idi. Ölkədə 
birincilik davası onları üz-üzə qoymuşdu. 
Belə bir vaxtda ölkəni idarə etməkdə 
acizlik çəkən və xalqın inamını itirən 
AXC-Müsavat iqtidarı vəziyyətdən çıxış 
yolunu silahlı qarşıdurmada gördü. 

Respublikada yaranmış son dərəcə 
ağır vəziyyətdə xalqı arxasınca apa-
ra biləcək siyasi liderə böyük ehti-
yac yaranmışdı. Yenicə bərpa etdiyi 
müstəqilliyini itirmək təhlükəsi ilə üz-üzə 

qalmış xalq yeganə çıxış yolu kimi, 
dövlət idarəçiliyində zəngin təcrübəsi 
olan ulu öndər Heydər Əliyevə müraciət 
etdi. Xalq böyük siyasi nüfuza malik 
olan ulu öndərdən Azərbaycanın düçar 
olduğu bu ağır fəlakətdən xilas olunma-
sını təkidlə xahiş etdi. Heydər Əliyevin 
siyasi hakimiyyətə qayıdışı artıq tarixi 
zərurət idi. Azərbaycan xalqı həyatı boyu 
müstəqilliyin əldə olunmasına töhfələr 
vermiş və onu qoruya biləcək əvəzsiz 
lideri dəvət etdi.

“Bundan sonrakı ömrümü də  
xalqıma bağışlayıram və onun xoşbəxt 
gələcəyi uğrunda həyatımı fəda etməyə 
hazıram” – deyən ulu öndər xalqın 
təkidi ilə respublikaya rəhbərlik etməyə 
razılıq verdi. Böyük tarixi şəxsiyyət ağır 
günlərdə hadisələrə kənardan baxa 
bilməzdi. Ulu öndər böyük xilaskarlıq 

missiyasını öz üzərinə götürərək 
müstəqilliyimizin, dövlətçiliyimizin 
qorunub saxlanılması naminə 
respublikada əsaslı yenidənqurma 
işlərinə başladı. 

Ulu öndərin hakimiyyətə qayıdışı 
və dövlətçiliyimizi inkişaf etdirməsi 
ölkəmizin hər bir vətəndaşını sevindirdi. 
Bütövlükdə isə Azərbaycan xalqı bu 
tarixi qayıdışı böyük ümidlə, inamla 
qarşıladı. Bununla da Azərbaycan 
xalqının dövlətçiliyinin möhkəmlənməsi 
yolunda önəmli və uğurlu dönüş yarandı. 
Respublikamızın real təhlükələrdən 
xilas ediməsi, qeyri-qanuni silahlı 
birləşmələrin ləğv olunması, quldur 
dəstələrinə qarşı aparılan ciddi 
mübarizə, nizam-intizamın bərpası 
müstəqilliyimizin möhkəmləndirilməsini 
istəməyən və respublikada harınlığa 
öyrəşmiş bəzi qüvvələri ciddi narahat 
etməyə başladı. 

Həmin ağır günlərdə baş vermiş 
hadisələri çox düzgün qiymətləndirən 
və böyük siyasi iradə nümayiş etdirən 
ulu öndər Heydər Əliyevin gərgin 
fəaliyyəti nəticəsində tədricən ölkədə 
sabitlik, əmin-amanlıq yarandı, xaos, 
özbaşınalıq aradan qaldırıldı. Getdikcə 
həyat öz axarına düşdü. Respublikada 
yaranmış son dərəcə ağır vəziyyətin 
normallaşdırılması və sabitləşdirilməsi 
üçün sağlam qüvvələrin köməyindən 
istifadə olunurdu.

 Heydər Əliyev 1993-cü il oktyabrın 
3-də demokratik yolla, alternativ 
əsaslarla Azərbaycan Respublikasının 
Prezidenti seçildikdən sonra qarşıda 
duran prioritet vəzifələrdən biri ölkəmizin 
beynəlxaq əlaqələrini möhkəmləndirmək, 
qonşu dövlətlərlə əməkdaşlığı 
genişləndirmək, dünya birliyinə inteqrasi-
ya olunmaq idi. Həmin vaxtdan etibarən 
xalqın möhtəşəm iradəsi əsasında, 
Azərbaycan Respublikası dünya birliyi-
nin tamhüquqlu üzvü kimi ardıcıl daxili 
və xarici siyasət aparmağa başladı.

1993-cü ilin axırlarında və 1994-cü 
ilin əvvəllərində erməni işğalçılarına 

qarşı mübarizədə ilk hərbi uğurlar 
qazanıldı. Daxili və onları dəstəkləyən 
xarici qüvvələrin təsirinə baxmayaraq, 
geriləmənin qarşısı alındı. Bunun-
la yanaşı, cəmiyyət həyatının bütün 
sahələrində yeni münasibətlərə yol 
açmaq, islahatların əsaslarını yaratmaq 
üçün tədbirlər görülür və davam etdiri-
lirdi.

Ulu öndər Heydər Əliyevin həyata 
keçirdiyi təxirəsalınmaz sosial-iqtisadi, 
siyasi və mənəvi tədbirlərin nəticəsi kimi, 
bir tərəfdən Milli Ordunun formalaşdı-
rılması, Azərbaycanın milli mənafelərini 
qorumağa qadir olan nizami silahlı 
qüvvələrin yaradılması, torpaqlarımı-
zın müdafiə olunması ilə bağlı mühüm 
addımlar atılmağa başlandı. Bütün siyasi 
və diplomatik vasitələrin işə salınma-
sı ilə 1994-cü ilin may ayında həyati 
əhəmiyyət kəsb edən atəşkəs əldə edil-
di. Respublika daxilində yaranmış nisbi 
sabitlikdən, həmçinin beynəlxalq aləmdə 
Azərbaycana münasibətdə artan inam 
və maraqdan istifadə edərək 1994-cü 
ilin sentyabrında “Əsrin müqaviləsi”nin 
imzalanması və onun gerçəkləşdirilməsi 
də məhz ulu öndər Heydər Əliyev 
tərəfindən işlənib hazırlanan və müstəqil 
Azərbaycanın iqtisadi inkişaf konsepsi-
yasının əsasını təşkil edən neft strate-
giyasının həyata keçirilməsinin parlaq 
təzahürü idi.

Heydər Əliyevin rəhbərliyi ilə 

respublikamız qədim İpək Yolunun 
bərpası, Bakı–Tbilisi – Ceyhan, Bakı –
Tbilisi – Ərzurum neft və qaz xətlərinin 
çəkilişi kimi qlobal layihələrin fəal iştirak-
çısına və təşəbbüskarına çevrildi.

Azərbaycanın beynəlxalq aləmə 
sürətli inteqrasiyası və iqtisadiyyatının 
dirçəldilməsi respublikamızın inkişa-
fını gözü götürməyən qüvvələri ciddi 
narahat edirdi. Onlar ölkədə hakimiyyəti 
devirmək kimi məkrli planlar hazırlayır, 
Heydər Əliyevi devirmək üçün min bir 
fitnə-fəsada əl atırdılar. Azərbaycan 
Respublikasının müstəqilliyini öz çirkin 
məqsədlərinə qurban verməyə hazır 

olan, respublikamızı başqa dövlətlərin 
himayəsində görmək, hətta onu quber-
niyalara belə bölmək istəyən qüvvələr 
məkrli planlar həyata keçirməyə 
başladılar. Bu çirkin niyyətləri reallaş-
dırmağa çalışan qüvvələr daxildəki 
əlaltılarından istifadə edirdilər. Sabiq baş 
nazir Surət Hüseynov, daxili işlər naziri-
nin sabiq müavini Rövşən Cavadov və 
başqaları, xaricdən idarə olunan Rəhim 
Qazıyev, Əlikram Hümbətov və Vaqif 
Hüseynov onların əlində alətə çevrildilər. 

1994-cü il oktyabrın 2-də Surət 
Hüseynov və Rövşən Cavadovun baş-
çılığı ilə dövlət çevrilişinə silahlı cəhd 
göstərildi, Mahir Cavadovun rəhbərliyi 
ilə XTPD-nin və cinayətkar ünsürlərin 
qüvvələri respublika prokurorluğuna 
silahlı basqın edərək prokurorluğun 
işini pozdular, dövlət əmlakına ziyan 
vurdular. Surət Hüseynovun Gəncədə 
qanunsuz yaratdığı silahlı dəstələr, 
məhz onun göstərişi əsasında silahlı 
basqın yolu ilə Gəncə şəhərində qanu-
ni icra hakimiyyətini, hüquq-mühafizə 
orqanlarını, dövlət əhəmiyyətli obyektləri 
ələ keçirdilər və öz hərəkətlərini digər 
rayonlarda davam etdirməyə çalışdılar. 
Rövşən Cavadov hakimiyyət orqan-
larını qanunsuz güzəştlərə və vəzifəli 
şəxsləri istefa verməyə məcbur etmək 
üçün bəyanatlar, tələblər irəli sürməyə 
başladı.

Bütün bunlar dövlət orqanlarının nor-
mal işini pozur, onların nüfuzuna xələl 

gətirir, əhalini qorxuya salırdı. Həmin 
qüvvələr birləşərək hakimiyyətə qarşı 
sui-qəsd törətməyə, qanuni hakimiyyəti 
sarsıtmağa və devirməyə çalışırdılar. 
Dövlət rəhbərliyinin milli birlik, vəziyyətin 
nizamlanması üçün atdığı addımlar, gör-
düyü tədbirlər, həmin qüvvələri müəyyən 
qədər cilovlasa da, onlar əvvəlcədən 
düşünülmüş məkrli planlarından əl 
çəkmədilər.

Ulu öndər Heydər Əliyevin vəziyyəti 
sabitləşdirmək üçün həyata keçirdiyi 
tədbirlər, düşünülmüş strategiyası, xal-
qın əzmi və ümummilli liderin ətrafinda 
sıx birləşməsi çevriliş etməyə çalışan 

qüvvələrin qarşısını aldı. Həmin ərəfədə 
ulu öndərin çağırışı ilə qısa vaxt ərzində 
Prezident Sarayı qarşısında yüz minlərlə 
insan toplaşdı. Xalq çətinliklə qazanılmış 
müstəqilliyimizi, qanunçuluğu, demok-
ratiyanı, qanuni seçilmiş Prezidenti, 
dövlətçiliyi müdafiə etdi. Xalqın bu qəzəb 
dalğasından qorxan Surət Hüseynov 
və Rövşən Cavadov öz cinayətkar 
niyyətlərinin həyata keçirilməsini da-
yandırmağa məcbur oldular. Rövşən 
Cavadov məsuliyyətdən yaxa qurtarmaq 
üçün xalq qarşısında, sonradan aşkar 
olduğu kimi, səmimi olmayan peşmançı-
lığını bildirdi.

Surət Hüseynovun silahlı qüvvələri 
tərk-silah edildi, onun cinayət yoldaşları 
və müxtəlif dövlət vəzifələrində oturan 
məsləkdaşları həbs edildi, özü isə hava-
darlarının köməyi ilə respublikadan qa-
çaraq xaricdə sığınacaq tapdı. Rövşən 
Cavadov və onun tərəfdarları isə xalqa 
və qanuni hakimiyyətə sadiq olacaqlarını 
və doğru yola qayıdacaqlarını bildirdilər.

Beləliklə, mənfur qüvvələrin 
dövlət çevrilişi planı puça çıxdı, bütün 
zərərli təsirlərə baxmayaraq, müstəqil 
Azərbaycan möhkəmlənməkdə və nüfu-
zunu artırmaqda davam etdi. 27 il əvvəl 
ulu öndər Heydər Əliyevin müdrikliyi ilə 
Azərbaycan dövlətçiliyi daha bir məkrli 
sınaqdan alnıaçıq çıxdı.

Əliqismət BƏDƏLOV,  
“Xalq qəzeti”

27 il əvvəl ulu öndər Heydər Əliyevin 
müdrikliyi ilə Azərbaycan dövlətçiliyi 

daha bir sınaqdan alnıaçıq çıxdı
SSRİ-nin süqutundan sonra dövlət müstəqilliyini bərpa etmiş 

Azərbaycan bir müddət ciddi problemlərlə qarşılaşdı. Həmin illərdə 
ölkəyə rəhbərlik edənlərin səriştəsizlik və qorxaqlığından yaranmış 
hakimiyyətsizlik sayəsində müstəqilliyimiz yenidən məhv olmaq 
həddinə çatmışdı. Tez-tez bir-birini əvəz edən hakimiyyət rəhbərlərini 
müstəqilliyimizin möhkəmləndirilməsindən və suverenliyimizin qo-
runmasından çox, özlərinin maddi maraqları düşündürürdü. Belə 
bir məqamda xalqın inamından istifadə edib hakimiyyəti ələ almış 
AXC-Müsavat cütlüyünün dövlət idarəçiliyindəki səriştəsizliyi, baca-
rıqsızlığı və siyasi səbatsızlığı daxildə yaranmış narazılıqları getdikcə 
gücləndirirdi. 

(əvvəli 1-ci səhifədə)

Əlli siyasi partiyanın rəhbəri Ali 
Baş Komandana dəstək ifadə edib

Azərbaycanda fəaliyyət göstərən 
50 siyasi partiya rəhbərinin iştirakı ilə 
oktyabrın 3-də Prezident Administ-
rasiyasında “Milli həmrəylik – siyasi 
dialoqun nəticəsi” adlı videokonfrans 
formatında görüş keçirilib. Prezident 
Administrasiyasının Siyasi partiya-
lar və qanunvericilik hakimiyyəti ilə 
əlaqələr şöbəsinin müdiri Ədalət 
Vəliyevin rəhbərliyi ilə reallaşan 
tədbirdə ölkənin siyasi partiyaları-
nın rəhbərləri bir araya gəlməklə, 
Azərbaycanda yaşanan milli və siyasi 
həmrəyliyi bir daha nümayiş etdiriblər.

Azərbaycanda fəaliyyət göstərən 
siyasi partiyalar Ali Baş Komandan, 
Prezident İlham Əliyevin Vətənimizin 
ərazi bütövlüyünün və vətəndaşların 
təhlükəsizliyinin qorunması, 
Ermənistanın ölkəmizə qarşı geniş-
miqyaslı terror təxribatlarının qar-
şısının alınması məqsədilə həyata ke-
çirdiyi bütün siyasi və hərbi tədbirləri 
yekdilliklə dəstəklədiklərini və onun 
yanında olduqlarını bildiriblər.

Dünya Azərbaycanın  
haqq işini dəstəkləyir

– Almaniya Bundestaqının hakim 
Xristian-Demokrat/Xristian-Sosialist 
İttifaqı (CDU/CSU) fraksiyasının de-
putatları – Xarici siyasət komitəsinin 
üzvü, fraksiyanın Şərq Tərəfdaşlığı 
üzrə məruzəçisi Nikolas Löbel və 
Almaniya-Cənubi Qafqaz parlament 
qrupunun üzvü Eberhard Qinqer 
Ermənistanın növbəti təxribatı ilə bağ-
lı bəyanat yayıblar;

– Latviyanın da Riqa şəhərində 
Ermənistan ordusunun növbəti 
təxribatlarına qarşı Azərbaycan or-
dusunun əks-hücum əməliyyatlarına 
dəstək məqsədilə yürüş keçirilib;

– “Əl-Cəzirə” telekanalı 
Azərbaycanın Tərtər rayonun-
dan növbəti reportajı yayımlayıb. 
Reportajda Azərbaycanın mülki 
əhalisinin, mülki obyektlərinin hədəfə 
alındığı, məktəblərin, evlərin, hətta 
xəstəxanaların zərər gördüyü, onlarla 
ölən və yaralananların olduğu qeyd 

edilib;
– Ermənistan ordusunun Tərtər 

rayonunda yaşayış məntəqələrini 
və mülki insanları artilleriya atəşinə 
tutması ilə bağlı daha bir reportaj 
“Əl-Arabi” telekanalı tərəfindən 
yayımlanıb. Reportajda Prezidentin 
köməkçisi – Prezident Administra-
siyasının Xarici siyasət məsələləri 
şöbəsinin müdiri Hikmət Hacıyevə 
istinadla Azərbaycan Ordusunun 
irəlilədiyi, insanlar arasında, orduda 
ruh yüksəkliyinin olduğu bildirilib. 

Azərbaycan Prezidentinə  
dəstək məktubları gəlir... 

Müzəffər ordumuzun cəbhədə 
Ermənistan silahlı qüvvələrinin 
hərbi təxribatlarının qarşısını 
müvəffəqiyyətlə alması, əks-hücum 
əməliyyatı nəticəsində düşmənə 
ağır zərbələr endirməsi Azərbaycan 
vətəndaşları, xaricdə yaşayan 
soydaşlarımız, eləcə də qardaş 
Türkiyənin və xarici ölkə vətəndaşları 
tərəfindən böyük sevinclə qarşılanır. 
Onlar qürur hisslərini Azərbaycan 
Prezidenti, Silahlı Qüvvələrin Ali Baş 
Komandanı İlham Əliyevə yazdıqları 
məktublarda ifadə edirlər.

Goranboy rayonundan Rübabə 
İsmayılova yazır: “Hörmətli cənab 
Prezident. Sizin rəhbərliyinizlə 
Azərbaycanın rəşadətli ordusunun 
göstərdiyi şücaətlər bizi sevindirir. 
Bu münasibətlə Sizi səmimi qəlbdən 
təbrik edirik. Biz Sizin haqq işinizi 
dəstəkləyirik və Sizinlə birlikdəyik. 
İnanırıq ki, şəhidlərimizin qanı yerdə 
qalmayacaq, biz Qarabağı azad 
edəcək və şəhidlərimizin ruhunu şad 
edəcəyik. Allah Sizi bu xalqdan, xalqı 
da Sizdən ayırmasın”.

Zaqatala rayonunun Yuxarı Tala 
kəndindən Kamal Kamalov sevinc 
hislərini bu sözlərlə ifadə edir: “Cənab 
Ali Baş Komandan. Mən Qarabağ 
döyüşləri əlilinin oğlu olaraq, Sizi yed-
di kəndin alınması ilə bağlı xəbərinizi 
ürəkdən təbrik edirəm. Çox az qaldı, 
cənab Prezident. Düşmənləri bi-
zim torpaqlardan çıxaracağıq. İşğal 
etdikləri ərazilərimizi tərk etmələri 
üçün bu zamana qədər düşmənə 
vaxt verdik, lakin torpaqlarımızdan 

çıxmadılar. Biz də öz torpaqlarımız 
uğrunda öz torpağımızda döyüşürük. 
Vətən məni bu dəqiqə çağırsa, ön 
cəbhəyə getməyə hazıram. Şəhidlərin 
qanı yerdə qalmayacaq. Qələbə bi-
zimdir. Yaşasın Azərbaycan! Qarabağ 
Azərbaycandır! Qarabağ bizimdir!”.

Məkrli düşmənin hədəfi  
yenə də mülki əhalidir

Sentyabrın 27-dən etibarən 
hərbi təxribatlara başlayan işğalçı 
Ermənistanın faşist xislətli rejimi 
ənənəsinə sadiq qalaraq yenə də 
çirkin simasını göstərir, kəndlərimizi, 
dinc əhalini nişana almaqdan 
çəkinmir. Təcavüzkar Ermənistanın 
hərbi-siyasi rəhbərliyi beynəlxalq 
hüququn norma və prinsiplərini kobud 
şəkildə pozaraq dinc əhaliyə qarşı 
terror əməllərini davam etdirir. Son 
məlumata görə, Ermənistan silahlı 
qüvvələrinin qəsdən və hədəflənmiş 
şəkildə yaşayış məntəqələrini artilleri-
yadan atəşə tutması nəticəsində ikisi 
uşaq olmaqla, 19 nəfər mülki şəxs 
həlak olub, 55 nəfər müxtəlif dərəcəli 
bədən xəsarətləri alaraq yaralanıb.

Şanlı ordumuzla döyüş meyda-
nında üz-üzə gəlməyə cürət etməyən 
düşmən Azərbaycan əhalisinin sıx 
yaşadığı yaşayış məntəqələrini, 
mülki obyektləri, fərdi və çoxmənzilli 
yaşayış binalarını, xəstəxanaları, 
tibb məntəqələrini, məktəb binalarını, 
uşaq bağçalarını, dövlət qurumlarının 
inzibati binalarını, təsərrüfat təyinatlı 
əraziləri ağır artilleriya qurğularından 
intensiv atəşə tutaraq dağıntı və yan-
ğınlar törədir, dinc əhalinin, eləcə də 
dövlətin əmlakına ciddi ziyan yetirir.

Ermənistan silahlı qüvvələrinin 

dinc əhalini atəşə tutması nəticəsində 
181 ev və 44 mülki obyekt yararsız 
vəziyyətə düşüb.

Ermənistan ordusunun məhv 
edilən döyüş texnikasının siyahısı 

Oktyabrın 3-də Azərbaycan Ordu-
su müəyyən olunmuş istiqamətlərdə 
irəliləyərək yeni dayaq məntəqələrini 
düşməndən təmizləməklə, ərazini iş-
ğalçı qüvvələrdən təmizləyib. Müdafiə 
Nazirliyinin mətbuat xidmətindən 
bildirilib ki, döyüşlərdə düşmənin xeyli 
sayda canlı qüvvəsi, hərbi və digər 
döyüş texnikası məhv edilib.

Müharibə başlanandan indiyədək 
düşmənin ümumi itkiləri aşağıdakı 
kimidir:

-230-dək tank və digər zirehli 
texnika;

-250 ədəd artilleriya, yaylım atəşli 
raket sistemləri, minaatan;

-38 ədəd hava hücumundan 
müdafiə vasitələri;

-10 komanda-idarəetmə və 
komanda-müşahidə məntəqəsi;

-7 silah-sursat anbarı;
-130-dan artıq avtomobil 

texnikası;
-1 ədəd “S-300” zenit-raket 

kompleksi.
 *** 

Azərbaycan Ordusu oktyabrın 
3-də Tərtər rayonunun Talış, Suqovu-
şan yaşayış məntəqələrini, Cəbrayıl 
rayonunun Mehdili, Çaxırlı, Aşağı 
Maralyan, Şəybəy, Quycaq, Füzuli 
rayonunun Aşağı Əbdürrəhmanlı 
kəndlərini azad edib.

V.BAYRAMOV,  
“Xalq qəzeti”

Zəfər tarixinin xronikası Heydər Əliyev yolu Azərbaycanı 
yeni-yeni qələbələrə aparan yoldur

Heydər Əliyevin birinci dəfə Azərbaycana 
rəhbərlik illəri ölkədə böyük quruculuq dövrü 
kimi daim xatırlanır. Azərbaycanda sənaye, 
tikinti, elektronika, neft-qaz, kimya və digər 
sahələr böyük sürətlə inkişaf edir, ittifaq 
əhəmiyyətli yeni zavodlar, fabriklər tikilir, kənd 
təsərrüfatında ciddi nailiyyətlər əldə olunurdu. 
Son nəticədə Azərbaycan SSRİ-nin ən öndə 
gedən respublikalarından birinə çevrildi. Həmin 
illərdə Heydər Əliyev siyasətini elə qururdu 
ki, görülən işlər on illər sonra da Azərbaycana 
fayda versin.  

Görkəmli dövlət xadiminin 1993-cü ilin 
iyununda yenidən hakimiyyətə gəlişi və qurduğu 
siyasət isə Azərbaycanın elə bir yüksəlişinə 
səbəb oldu ki, son nəticədə ulu öndərin 
vəfatından 18 il sonra Prezident İlham Əliyevin 
sərkərdiliyi ilə Qarabağı Azərbaycana qaytar-
maq mümkün oldu. 

Heydər Əliyevi Azərbaycan xalqı torpaqları-
nın bir hissəsi erməni quldurları tərəfindən işğal 
edildiyi, müstəqilliyinin, demək olar ki, itirilmək 
üzrə olduğu bir vaxtda ikinci dəfə hakimiyyətə 
dəvət etdi. 1993-cü il iyunun 15-də o, Milli 
Məclisin sədri seçildi. Həmin il oktyabrın 3-də 
isə xalqımız böyük səs çoxluğu ilə Heydər 
Əliyevi özünə prezident seçdi və ölkəmizin tale-
yini onun müdrik rəhbərliyinə etibar etdi. 

Ulu öndər oktyabrın 10-da keçirilmiş 
andiçmə mərasimində demişdir: “Bu gün 
mənim üçün tarixi, əlamətdar bir gündür. Mənə 
göstərilən bu böyük etimada görə Azərbaycan 
vətəndaşlarına, Azərbaycan xalqına hörmətimi, 
məhəbbətimi bildirir və əmin etmək istəyirəm 
ki, həyatımın sonuna qədər xalqıma sədaqətlə 
xidmət edəcək və bütün fəaliyyətimi Azərbaycan 
Respublikasının gələcək inkişafına sərf 
edəcəyəm”.

Belə də oldu. Azərbaycan Prezidenti İlham 
Əliyevin sözləri ilə desək, “müstəqilliyimizin 
tarixində 1993-cü il müstəsna əhəmiyyətə 
malikdir. O zaman mürəkkəb durumda xalqımız 

çox müdrik və tarixi bir seçim etmiş, Heydər 
Əliyevi ölkənin Prezidenti seçmişdir. Böyük 
nüfuza və şöhrətə malik olan bu siyasi xadim 
Azərbaycanda inkişafın təməlini qoymuşdur”.

Bu gün Azərbaycanda hər kəs etiraf edir 
ki, tarixə Milli Qurtuluş Günü kimi daxil olmuş 
15 iyunda ulu öndər yenidən hakimiyyətə 
gəlməsəydi, indi biz müstəqil, qüdrətli, 
tərəqqi edən, yeniləşən və demokratikləşən 
Azərbaycan dövlətindən danışa bilməzdik. 
Ümummilli lider ölkədə siyasi sabitliyi, sosi-
al-iqtisadi inkişafı təmin etdi. 1994-cü ilidə 
“Əsrin müqaviləsi” imzalandı, çoxlarının əfsanə 
hesab etdiyi Bakı–Tbilisi–Ceyhan, Bakı–
Tbilisi–Ərzurum neft və qaz kəmərlərinin çəkilişi 
reallaşdı. 

Məhz onun rəhbərliyi ilə ölkənin dünya 
birliyinə inteqrasiyası təmin olundu, beynəlxalq 
təşkilatlarla bərabərhüquqlu əməkdaşlıq yaradıl-
dı. 2001-ci il yanvarın 25-də ölkəmiz Avropa 
Şurasına tamhüquqlu üzvü oldu. Ümumiyyətlə, 
Heydər Əliyev siyasi kursu Azərbaycanın 
dövlət müstəqilliyinin qorunub saxlanma-
sına, möhkəmləndirilməsinə və inkişafına 
istiqamətlənmişdi.

Heydər Əliyevin Ermənistanın işğal 
siyasətinə qarşı qurduğu milli müdafiə siyasəti 
isə aradan on illər keçsə də, Azərbaycanı şanlı 
qələbəyə qovuşdurdu. Doğrudur, sonrakı illərdə 
Prezident İlham Əliyev bu istiqamətdə cəsarətli 
addımlar atdı. Azərbaycan ordu quruculuğu və 
silah-sursatla təminat sahəsində böyük işlər 
gördü. Amma siyasətin əsası, təbii ki, Heydər 
Əliyev tərəfindən qoyulmuşdu və son nəticədə 
qələbəyə hesablanmışdı. Bütün bunlar deməyə 
əsas verir ki, Azərbaycan xalqı hələ 1993-cü 
ildə üzünü Heydər Əliyevə tutmaqda səhv 
etməyib. Heydər Əliyev yolu – Azərbaycanı 
inkişafa, yeni-yeni qələbələrə aparan yoldur.  

Əziz ƏLƏKBƏRLİ,  
Milli Məclisin deputatı 

Xalqımızın ümummilli lideri Heydər Əliyev 
Azərbaycanın XX əsr tarixində xüsusi iz buraxmış 
uzaqgörən siyasi xadim, görkəmli şəxsiyyətdir. 
Bu il onun Azərbaycanda birinci dəfə hakimiyyətə 
gəlməsindən 52, ölkəmizin müstəqilliyi üçün böyük 
təhlükə yarandığı bir vaxtda xalqın təkidli tələbi ilə 
ikinci dəfə hakimiyyətə qayıtmasından 28, vəfatından 
isə 18 il ötür. Bu rəqəmləri, təbii ki, təsadüfən qabart-
mırıq. Məsələ bundadır ki, zaman keçdikcə Heydər 
Əliyevin böyüklüyünü, müdrikliyini, xalqı və Vətəni 
üçün nə qədər əvəzsiz bir şəxsiyyət olduğunu bir 
daha əyani şəkildə görür, onun apardığı siyasətin xoş 
bəhrələrinin şahidi oluruq. 

3 oktyabr 2021-ci il, bazar4


